Сергей Гапликов: «Коми Республикаса олӧмӧ пӧртысь власьт органъяслысь уджсӧ кутасны  донъявны дінмуӧ федеральнӧй сьӧм кыскӧм cерти»

«Республикаӧс петкӧдлысьяслы и Москваын и Санкт-Петербургын колӧ пыр уджавны федеральнӧй органъяскӧд. Отсавны дінмуса министерствояслы да ведомствояслы не сӧмын ас кадӧ тӧдмавны став сикас федеральнӧй уджтасъяс йылысь, но и дасьтыны вӧзйӧмъяс сэні участвуйтӧм вылӧ. Тайӧ уджсӧ медсясӧ колӧ нуӧдны страналысь сьӧмкудсӧ лӧсьӧдігӧн сы могысь, медым кыдзи позьӧ бурджыка корсьны став сикас позянлунсӧ содтӧд федеральнӧй сьӧм кыскӧм вылӧ, - тшӧктіс дінмуса Веськӧдлан котырлы Коми Республикаса Юралысьлысь могъяс недыр олӧмӧ пӧртысь Сергей Гапликов. 

С.Гапликов сідзжӧ пасйис, мый республикаса канму органъяслысь уджсӧ кутасны донъявны нӧшта и качественнӧй петкӧдласъяс серти, сы лыдын — документъяс ас кадӧ дасьтӧмысь, федеральнӧй сьӧмӧн колана ногӧн вӧдитчӧмысь да ас вылӧ босьтӧм могъяс збыльмӧдӧмысь.
